Súðavíkurhreppur  -  fundargerð  fundur hreppsnefndar 

55.   fundur  kjörtímabilið 1998 – 2002 

23.  maí  2001, kl. 16.00.
 haldinn í fundarsal hreppsnefndar Njarðarbraut 14.

Árið 2001,  23. maí  kl. 16.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Elvar Ragnarsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Oddviti bar fram eftirfarandi dagskrárbreytingartillögur að við boðaða dagskrá bætist kynning á niðurstöðum samræmdra prófa í Súðavíkurskóla og þriggja ára áætlun Súðavíkurhrepps og stofnanna hans verði frestað.  Einnig að við boðaða dagskrá bætist bréf frá Guðmundi Halldórssyni dags. í dag. 

Samþykkt samhljóða.

Dagskrá:

21.
Fundur hafnarstjórnar dags. 21. maí 2001.


22.
Fundur framkvæmdanefndar samnýtingarhúss dags. 22. maí 2001.


23.
Bréf Sumarbyggðar, ósk um niðurfellingu gjalda.


24.
Bréf menntamálaráðuneytis vegna beiðni um skólaakstur á milli Súðavíkur og Ísafjarðar.


25.
Þriggja ára áætlun Súðavíkurhrepps og stofnanna hans.


26.
Bréf Garðars Sigurgeirssonar vegna garðaumhirðu.


37.
Vímuvarnarstefna Súðavíkurhrepps.


38.
Bréf þriggja landeigenda vegna fyrirhugaðar auglýsingar um bann við skotveiði.


39.
Framkvæmdir við Vatnsveitu Súðavíkur.


310.
Útboð á slætti og hirðu.


311.
Bréf U.M.F. Geisla vegna landsmóts á Egilsstöðum.


312.
Fundarboð vegna 24. aðalfundar Orkubús Vestfjarða þann 1. júní nk.


313.
Bréf Margrétar Karlsdóttur dags. 14. maí sl.


414.
Bréf Félagsmálaráðuneytisins dags. 16. maí sl. v.  endurskoðunar laga um Jöfnunarsjóð sveitarfélaga.


415.
Ársskýrsla Atvinnuþróunarfélags Vestfjarðar hf. árið 2000.


416.
Árangur í samræmdum prófum í Súðavíkurskóla.


417.
Bréf Guðmundar Halldórssonar dags. í dag.




1. Fundur hafnarstjórnar dags. 21. maí 2001.

Fundargerðin lögð fram og samþykkt.

2. Fundur framkvæmdanefndar samnýtingarhúss dags. 22. maí 2001.

Fundargerðin lögð fram og samþykkt.


3. Bréf Sumarbyggðar, ósk um niðurfellingu gjalda.

Að athuguðu máli þá telur hreppsnefnd sér ekki fært að verða við erindinu enda sé í gildi reglur um sorphirðu og sorpeyðingu og  einnig ljóst að þau gjöld sem innheimt eru standa vart undir kostnaði við förgun og eyðingu sorps.
Samþykkt samhljóða.

4. Bréf menntamálaráðuneytis vegna beiðni um skólaakstur á milli Súðavíkur og Ísafjarðar.

Hreppsnefnd er sammála um að fela sveitarstjóra að ræða við skólameistara Menntaskólans á Ísafirði og óska eftir því að skólinn sjái um skólaakstur.

Samþykkt samhljóða.

5. Þriggja ára áætlun Súðavíkurhrepps og stofnanna hans.

Frestað.

6. Bréf Garðars Sigurgeirssonar vegna garðaumhirðu.

Hreppsnefnd er sammála um að verða við erindinu og felur sveitarstjóra að leggja fram verðskrá á næsta fundi hreppsnefndar.

7. Vímuvarnarstefna Súðavíkurhrepps.

Hreppsnefnd gerir athugasemdir við kaflann í vímuvarnarstefnunni er fjallar um sveitarstjórn Súðavíkurhrepps og gerir að tillögu sinni að fella niður fyrstu málsgrein, þriðju málsgrein og þá fimmtu í kaflanum.

Með þeim breytingum samþykkir hreppsnefnd vímuvarnarstefnu Súðavíkurhrepps.

Samþykkt samhljóða.

8. Bréf þriggja landeigenda vegna fyrirhugaðar auglýsingar um bann við skotveiði.

Hreppsnefnd vísar málinu til landbúnaðarnefndar.  Hreppsnefnd telur að þegar fram er komin andstaða þriggja landeigenda við því að auglýsa skotveiðibann þá sé erfitt fyrir hreppsnefnd að standa að sameiginlegri auglýsingu.

9. Framkvæmdir við Vatnsveitu Súðavíkur.

Sveitarstjóri gerði grein fyrir útboðsgögnum.  Hreppsnefnd er sammála um að fela sveitarstjóra að bjóða út verkið.

Samþykkt samhljóða.

10. Útboð á slætti og hirðu.

Hreppsnefnd er sammála um að bjóða verkið út til tveggja ára.  

Samþykkt samhljóða.

11. Bréf U.M.F. Geisla vegna landsmóts á Egilsstöðum.

Oddviti bar fram tillögu um að fjármunir undir liðnum styrkir í fjárhagsáætlun kr. 100.000.- renni til U.M.F.Geisla.

Salvar Baldursson og Anna Lind Ragnarsdóttir greiddu atkvæði með tillögunni.  Elvar Ragnarsson og Friðgerður Baldvinsdóttir greiddu atkvæði á móti tillögunni.  Tillagan fellur því á jöfnum atkvæðum.

Friðgerður vildi bóka að hún telur óeðlilegt að einn aðili njóti allra styrkja sem eru á fjárhagsáætlun.

12. Fundarboð vegna 24. aðalfundar Orkubús Vestfjarða þann 1. júní nk.

Hreppsnefnd er sammála um að allir aðalfulltrúar í hreppsnefnd og sveitarstjóri hafi rétt á að mæta á aðalfundinn.  Atkvæði hreppsins á fundinum skiptist á kjörna lista í hreppsnefnd eftir hlutföllum.

Samþykkt samhljóða. 

13. Bréf Margrétar Karlsdóttur dags. 14. maí sl.

Hreppsnefnd þakkar Margréti bréfið en vísar frekari afgreiðslu þess til endanlegrar afgreiðslu aðalskipulagstillögunnar.

14. Bréf Félagsmálaráðuneytisins dags. 16. maí sl. v.  endurskoðunar laga um Jöfnunarsjóð sveitarfélaga.  

Sveitarstjóra falið að svara bréfinu.

15. Ársskýrsla Atvinnuþróunarfélags Vestfjarðar hf. árið 2000.

Skýrslan lögð fram.

16. Árangur í samræmdum prófum í Súðavíkurskóla.

Anna Lind gerði grein fyrir niðurstöðu samræmdra prófa.

17. Bréf Guðmundar Halldórssonar dags. í dag.

Bréfið lagt fram.  Hreppsnefnd leggur áherslu á að á fundinum á Ísafirði fari fram almenn umræða um atvinnumál á Vestfjörðum.

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 19.00.-

